
PIN-E ᐱᐅᓪ 
ᑑᓚᐃᒃᑯᓂ ᓄᑖᖑᖅᑎᕆᑎᑦᑎᔾᔪᑕᐅᔪᖅ  

 
ᐊᐅᓚᑦᓯᔨᑦ ᐅᓂᒃᑳᖓ 

 
 
1. ᐱᓕᕆᐊᒃᓴᖅ ᖃᓄᐃᓕᖓᓚᐅᕈᓯᖓ ᐊᒻᒪᓗ ᐃᓂᖓ 
 
ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓯᒪᖕᒪᑕ ᑕᒪᑐᒥᖓ ᒐᕙᒪᑐᖃᒃᑯᑦ ᓱᕈᔪᖕᓯᒪᔪᑦ 
ᐃᓂᖁᑎᖏᒃ ᐱᓕᕆᔭᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᓴᓗᒻᒪᖅᓗᒋ ᒐᕙᒪᑐᖃᒃᑯᑦ ᐱᖁᑎᖏᑦ 
ᓇᖕᒥᓂᖁᑎᖏᓐᓃᑦᑐᑦ ᓱᕈᔪᒃᓯᒪᔪᑦ ᐃᓂᖏᑦ ᐊᒻᒪᓗ ᐅᖃᐅᓯᕆᓗᒋᑦ ᐋᕿᒃᓱᕐᓗᒋᑦ ᓯᓚᑎᑦᑎᓂ 
ᐊᑭᓕᒃᓴᓕᐅᕈᓐᓇᖅᑐᑦ ᐱᓪᓗᒍ ᐊᑐᓂ ᐃᓂᒋᔭᐅᔪᑦ. ᐅᓇ ᒐᕙᒪᑐᖃᒃᑯᑦ ᓱᕈᔪᒃᓯᒪᔪᑦ 
ᐃᓂᖏᓐᓂᒃ ᐱᓕᕆᓂᖏᑦᑕ ᐸᕐᓇᐅᑖᑦ ᐱᓕᕆᑎᑦᑎᔾᔪᑕᐅᔪᖅ ᑮᓇᐅᔭᒃᓴᖃᕐᑎᑦᑎᔪᖅ 
ᓄᑖᖑᖅᑎᑕᐅᓪᓗᑎᒃ ᓱᕈᔪᒃᓯᒪᔪᑦ ᐃᓂᖏᑦ ᐅᓗᕆᐊᓇᖅᓯᔪᓐᓇᖅᑐᑦ ᐃᓄᖕᒧᑦ ᐃᓅᓯᖓᓄᑦ 
ᐊᒻᒪᓗ ᓯᓚᑎᑦᑎᓐᓄᓘᓐᓃᑦ. ᐃᓄᓕᕆᔨᑐᖃᒃᑯᑦ ᐆᒃᑐᖅᓯᒪᕗᑦ, ᐊᒻᒪᓗ ᓄᖑᔾᔭᐃᑦᑎᐊᖅᖢᒋᑦ, 
ᑮᓇᐅᔭᒃᓴᐃᑦ ᐊᑖᒍᑦ ᑕᒪᑐᒧᖓ ᐱᓕᕆᑎᑦᑎᔾᔪᑕᐅᔪᓄᑦ ᖃᐅᔨᓴᖅᑕᐅᑦᑎᐊᖁᓪᓗᒋᑦ ᐊᒻᒪᓗ 
ᓄᑖᖑᖅᑎᑕᐅᑦᑎᐊᕐᓗᑎᒃ ᑲᐃᑉ ᐱᐅᓪ ᑑᓚᐃᖃᕐᕕᒃ ᑕᐅᕙᓂ ᓂᒋᐊᓂ ᑭᓕᓂᖅ, ᓄᓇᕗᑦ, 
ᓯᒡᔭᖓᓂ, ᖃᓂᒋᔭᖓ 4 ᑭᓚᒦᑐᔅ ᓯᒡᔭᒥᑦ. ᖃᓂᓛᖅ ᓄᓇᓕᒃ ᐃᖃᓗᒃᑑᑦᑎᐊᖅ, ᑕᒪᓂ 80 
ᑭᓚᒦᑐᔅ ᑲᓇᖕᓇᖓᓂ. ᐃᓂᖓᓂᒃ ᓄᓇᖑᐊᑦ ᐊᒻᒪᓗ ᑎᑎᕋᐅᔭᖅᓯᒪᔪᑦ ᐃᓚᓕᐅᑎᓯᒪᕗᑦ 
ᐅᕙᓂ ᐅᐃᒍᖅ.  
 
ᑲᐃᑉ ᐱᐅᓪ ᐃᓂᖓ ᑕᒫᓃᑦᑐᖅ ᓯᒡᔭᖓ ᖁᑦᑎᒃᑐᒦᓪᖢᓂ ᑕᒫᓂ 55 ᒦᑕᔅ ᖁᓛᓂᑦ ᑕᕆᐅᖅ 
ᐳᖅᑐᓂᖓᑕ ᐊᒻᒪᓗ ᑕᐃᒪᓐᓇᐅᑦᑐᐃᓐᓇᐅᖕᒪᑕ ᐃᓂᒋᔭᐅᔪᑦ, ᑕᒪᒃᑯᐊᓗ ᕿᒥᕐᓗᐃ, ᓯᕐᓗᐊᑦ, 
ᓴᓇᒡᕕᑦ, ᐃᓄᐃᑦ ᐃᒡᓗᐃᑦ, ᐅᖅᓱᐊᓗᖃᐅᑎᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᔾᔪᐅᔪᑦ ᐊᓐᑎᓇ. 
ᐊᒻᒪᓗ ᐃᓂᒋᔭᐅᓛᖑᔪᖅ ᑕᒪᐃᓐᓄᑦ ᓯᒡᔭᖓ ᒥᑦᑕᕐᕕᐅᓪᓗᓂᓗ ᓴᓇᔭᐅᓯᒪᔪᖅ 
ᐊᖁᓯᐅᖅᓯᒪᓪᓗᓂ ᒪᓂᕋᒃᑯᑦ ᓇᒧᑐᐃᓐᓇᑦᑎᐊᖅ ᑭᓱᓕᒫᖏᓐᓄᑦ. ᒪᕐᕉᒃ ᒥᑦᑕᕐᕖᒃ ᓴᓇᔭᐅᓯᒪᔪᑦ 
ᐃᓂᖓᓐᓂ, ᐱᖃᑖᓗ ᐅᓇ ᐊᑐᖅᑕᐅᕙᒍᓃᖅᑐᖅ ᐃᒡᓯᓇᖅᑕᐅᓯᒪᓕᖅᑐᖅ. ᐱᑦᑕᕐᕕᓪᓗᐊᑕᖓ 
(~500 ᒦᑕᔅ ᑕᑭᑎᒋᔪᖅ) ᑕᒫᓂᓪᖢᓂ ᓂᒋᐊᓂ ᑑᓚᐃᖃᕐᕕᐅᑉ ᑕᒫᓂ ᖃᓂᒋᔮᓂ ᑕᕐᕋᖓᓂ 
ᑲᓇᖕᓇᖓᓄᑦ ᐊᒻᒪᓗ ᓂᖏᐊᓂᑦ ᐅᐊᖕᓇᖓᓄᑦ ᓴᓇᓯᒪᓪᓗᓂ. ᑕᐃᑲᓂ 2009 ᓴᓇᓚᐅᖅᑐᑎᑦ 
ᒥᑦᑕᕐᕕᖓ ᐱᐅᓂᕋᖅᑕᐅᔪᖅ ᐋᕿᑦᑎᐊᖅᓯᒪᔪᖅ. 
 
ᑕᐃᑲᓂ 1985 ᐃᓚᒋᑦ ᓄᓇᐅᑉ ᖄᖓᓃᑦᑐᑦ ᓱᕈᔪᖕᓇᖅᑐᑦ ᑕᐃᑲᓂ ᑲᐃᑉ ᐱᐅ 
ᓴᓗᒻᒪᖅᓴᖅᑕᐅᓚᐅᖅᑐᑦ ᐊᑖᒍᑦ ᑕᒪᑐᒪ ᐱᓕᕆᑎᑦᑎᔾᔪᑕᐅᔪᖅ ᑖᒃᑯᓇᖓᑦ ᐅᓇᑕᖅᑐᒃᓴᒃᑯᓂᑦ, 
ᓯᓚᓐᓂᐊᖅᑎᒃᑯᓂᑦ, ᐊᒻᒪᓗ ᐃᓄᓕᕆᓕᑐᖃᒃᑯᓂᑦ. ᐱᑕᖃᓚᐅᓐᖏᑦᑐᑦ 
ᐃᒡᓗᓗᐊᑕᐅᓚᐅᖅᓯᒪᔪᑦ (ᓯᕐᓗᐊᑦ ᐊᒻᒪᓗ ᒍᓛᔾᔨ, ᓴᓇᒡᕕᑦ) ᑕᐃᑲᓂ ᐃᓂᖏᓐᓂ 
ᓇᐸᔪᑑᓪᓗᑎᒃ 1994 ᖃᐅᔨᓴᕆᐊᖅᑐᕋᑦᑎᒍᑦ. ᐊᑕᐅᓯᖅ ᓅᑕᐅᓯᒪᓪᓗᓂ ᑭᓯᐊᓂᓕ 
ᐃᓂᑐᖃᖓᓂᒃ ᐋᕿᒃᓯᒪᓪᓗᓂ. ᑖᒃᑯᐊ ᑎᓴᒪᑦ ᐅᖅᓱᐊᓗᖃᐅᑎᑦ (ᒪᕐᕉᒃ ᓯᒡᔭᖓᓂ ᐊᒻᒪᓗ ᒪᕐᕉᒃ 
ᓴᓇᒡᕕᖓᓐᓂ) ᐊᒻᒪᓗ ᐅᖅᓴᒃᓴᖅᕕᑦ ᐃᒡᓗᖏᑦ ᐲᖅᑕᐅᓯᒪᓪᓗᑎᒃ ᑭᓯᐊᓂᓕ ᑕᒪᓐᓇ 
ᓱᓪᓗᐊᓗᕕᓂᐊ ᓱᓕ ᑕᒫᓃᓪᖢᓂ. ᓇᓗᓇᐃᖅᓯᓯᒪᔪᖃᓐᖏᑦᑐᖅ ᐅᓂᒃᑳᓂ ᐅᑯᐊ ᐃᒡᓗᐃᑦ 
ᓅᑕᐅᓚᐅᕐᒪᖔᑕ ᐃᖃᓗᒃᑑᑦᑎᐊᕐᒧᑦ. 
 
ᓄᓇᖓ ᑕᑯᒃᓴᐅᔪᑦ ᖃᖃᐃᑦ ᓂᕕᖓᔪᑦ, ᑭᓐᖓᖏᑦ ᐊᒻᒪᓗ ᖁᕙᖅᓯᒪᔪᑦ ᓯᒡᔭᖏ ᑕᒫᖓᑦ 
ᑐᐊᐸᖕᓂᑦ ᓯᖃᓕᓯᒪᔪᓂᑦ. ᐅᓇ ᑑᓚᐃᖃᕐᕕᖓᑦ ᓴᓇᔭᐅᓯᒪᔪᖅ ᑕᐅᓯᐅᓪᓗᓂ ᐱᖓᓱᓂᒃ 

ᓯᒡᔭᖃᖅᖢᓂ ᐃᓂᖓᓂ. ᐅᓇ ᓄᓇᖓᑕ ᐃᓂᖓ ᐱᕈᖅᑐᖃᖅᖢᓂ ᓂᕆᔭᒃᓴᓂᒃ ᓴᐳᑎᓂᒡᓗ, 
ᐱᕈᖅᑐᑯᑖᑦ, ᐊᒻᒪᓗ ᐃᔾᔪᒃᓴᖅ. ᓂᕐᔪᑎᖃᖅᑐᖅ ᓇᓄᕐᓂᒃ, ᑐᒃᑐᓂᒃ, ᐅᒥᖕᒪᖕᓂᒃ, 
ᑎᕆᒐᓂᐊᓂᒃ, ᐅᑲᓕᕐᓂᒃ, ᑐᓗᒐᕐᓂᒃ, ᑎᖕᒥᐊᓂᒃ, ᐃᒪᕐᒥᐅᑕᓂᒃ ᑎᖕᒥᓂ ᐊᒻᒪᓗ 
ᐊᖏᓂᖅᓴᐅᔪᓂᒃ. 
 
ᓱᕈᔪᖕᓇᖅᑐᑦ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᐃᓂᖓᓂ ᐸᐅᑦ, ᐱᓯᐲ, ᓴᕕᕋᔭᐃᑦ, ᐃᑯᐊᓪᓚᔭᑦᑐᑦ 
ᐊᒻᒪᓗ ᐳᓪᓚᓖᑦ. 
 
 
2. ᐱᓕᕆᐊᒃᓴᐃᑦ ᖃᓄᐃᓕᐅᖅᑕᐅᔪᑦ ᐊᒻᒪᓗ ᐅᓪᓗᖏᑦ 
 
ᐃᓕᖏᑦ ᖃᐅᔨᓴᖅᑕᐅᓂᖓ ᐊᒻᒪᓗ ᖃᓄᐃᓕᖓᓕᕐᒪᖔᑕ ᓱᕐᕌᕙᓪᓕᐊᓂᖓ ᑕᒪᑐᒧᖓ 
ᐱᔭᒃᓴᒧᑦ ᐱᔭᕇᓚᐅᖅᑐᑦ ᐊᐅᔭᖓᓂ 2009.   ᓄᑖᖑᖅᑎᑕᐅᓂᒃᓴᖓᑕ ᐸᕐᓇᐅᑖ 
ᑐᒃᓯᕋᖅᑕᐅᓯᒪᔪᑦ ᐱᓕᕆᔭᐅᔪᒪᓪᓗᑎᒃ ᑎᑎᕋᖅᑕᐅᓯᒪᕗᑦ ᐊᒻᒪᓗ ᐃᓚᓕᐅᑎᓯᒪᕗᑦ ᐅᕙᓂ 
ᐅᐃᒍᐊᓐᓂ. ᐱᓕᕆᐊᒃᓴᓄᑦ ᓴᓇᔭᐅᓂᐊᕐᓂᖓ ᐅᓪᓗᖃᖅᑐᖅ ᐱᒋᐊᓛᕐᓗᓂ ᐊᐅᔭᖓᓂ 2011 
ᐃᖏᕐᕋᓯᑎᑦᑎᕙᓪᓕᐊᓕᕐᓗᑎᒃ ᓴᓇᕐᕈᑎᒃᓴᓂᒃ ᐃᓂᖓᓂ ᑕᒪᐅᓐᓇ ᐅᔨᐊᕐᔪᐊᒃᑯᑦ 
ᐊᒡᔭᖅᑐᖅᑕᐅᓗᑎᒃ. ᑕᐃᒪᓗ ᓴᓇᕐᕈᑎᒃᓴᖏᑦ ᑕᐃᑲᓃᓕᑐᐊᕈᑎᒃ ᐃᓂᐊᓂ ᓂᕆᐅᒃᑐᒍᑦ 
ᓴᓇᓂᐊᕋᑦᑕ ᐃᓂᐊᓂ ᑕᕿᓕᒫᒧᑦ ᑕᐃᒪᓗ ᑕᖕᒫᖅᓯᒪᒡᕕᒋᔭᕗᑦ ᒪᑐᔭᐅᓚᐅᓐᖏᓂᖓᓂ 
ᐊᒻᒪᓗ ᐅᑭᐅᓐᖏᓂᖓᓂ. ᐊᐅᔭᖓᓂ 2012 ᐱᓕᕆᐊᒃᓴᕗᑦ ᑲᔪᓯᓂᐊᖅᑐᑦ ᓱᓕ 2 ᑎᑭᓪᓗᒍ 3 
ᑕᕿᓄᑦ. ᑕᐃᒪᓗ ᐱᔭᕇᕐᓗᒍ ᑕᒪᕐᒥᒃ ᓴᓇᕐᕈᑎᓪᓗ ᐲᖅᑕᐅᓗᑎᒃ ᐃᓂᖓᓂᑦ ᐅᒥᐊᕐᔪᐊᒃᑯᑦ. 
ᑕᐃᑲᓂ ᓴᓇᓂᓕᒫᑦᑎᓂ ᓴᓇᔨᐅᔪᑦ ᐃᖏᕐᕋᖃᑦᑕᕐᓂᐊᖅᑐᑦ ᑎᖕᒥᓲᕋᓛᒃᑯᑦ ᐊᑐᖅᓯᓗᑎᒃ 
ᓇᐃᑦᑐᒥᒃ ᒥᑦᑕᕐᕕᖓᓂᒃ. 
 
ᓄᑖᖑᖅᑎᑕᐅᓂᒃᓴᖓᑕ ᐸᕐᓇᐅᑖ ᓄᐃᑕᐅᓚᐅᖅᑐᖅ ᐊᑐᖅᓯᓪᓗᑎᒃ ᐃᓄᓕᕆᔨᑐᖃᒃᑯᑦ 
ᐃᓄᖃᕈᓃᖅᓯᒪᔪᓂᒃ ᐃᒡᓯᓇᖅᑕᐅᓯᒪᔪᓂᒃ ᐅᓇᑕᖅᑐᒃᓴᓂᑦ ᐃᓂᒋᔭᐅᓂᒃᑯᑦ ᓄᑖᖑᖅᑎᓪᓗᒋᑦ 
(2009). ᐅᓇ ᑎᑎᕋᖅ ᓇᓗᓇᐃᖅᓯᓯᒪᔪᖅ ᖃᓄᖅ ᐃᓄᓕᕆᔨᑐᖃᒃᑯᑦ ᐱᓕᕆᓚᐅᕐᓂᖏᓐᓂᒃ 
ᑕᒪᐃᓐᓂᒃ ᐃᓂᖏᓐᓂᒃ ᓴᓗᒻᒪᖅᓴᐃᓪᓗᑎᒃ. ᐃᓂᖓᓂᒃ ᓄᑖᖑᖅᑎᑦᑎᕆᓂᖅ ᑕᐃᑲᓂ ᑲᐃᑉ 
ᐱᐅᓪ ᐅᑯᓂᖓ ᐃᓚᖃᓚᐅᖅᑐᑦ: 
• ᐅᐸᒃᑕᐅᔪᓐᓇᖅᓯᓗᓂ ᐃᓂᖓ ᐅᒥᐊᕐᔪᐊᒃᑯᑦ ᐊᒻᒪᓗ ᑎᖕᒥᓲᕋᓛᒃᑯᑦ. 
• ᐊᕿᒃᓯᓗᑎᒃ ᑕᖕᒫᖅᓯᒪᒡᕕᒃᓴᒥᒃ ᐃᑲᔫᑎᓂᐊᖅᑐᓂᒃ ᐃᓂᖓᓂ ᐊᐅᓚᑦᑎᔪᓄᑦ. 
• ᒫᓐᓇᐅᔪᖅ ᓇᐸᔪᑦ ᐃᓂᖓᓂ ᐲᔭᖅᑕᐅᓗᑎᒃ ᐊᒻᒪᓗ ᐲᖅᑕᐅᓗᑎᒃ ᐊᒃᑕᕐᕕᖏᑦ 
ᐊᕕᒃᑐᖅᑕᐅᓗᑎᒃ ᐅᓗᕆᐊᓇᖅᑐᑦ ᓄᖑᑎᖅᑕᐅᓗᑎᒃ ᐊᒻᒪᓗ ᐅᓗᕆᐊᖅᑐᖃᓐᖏᑦᑐᑦ 
ᐱᖁᑎᑦ ᐃᒋᐅᖃᖅᑕᐅᑦᑎᐊᕐᓗᑎᒃ. 

• ᑕᒪᕐᒥᒃ ᐅᓗᕆᐊᓇᖅᑐᖃᖅᑐᑦ ᓱᓇᑐᐃᓐᓇᐃᑦ ᐴᖅᑕᐅᑦᑎᐊᕐᓂᐊᖅᑐᑦ, ᐊᐅᓪᓚᖅᑎᑕᐅᓗᑎᒃ 
ᖃᓪᓗᓈᑦ ᓄᓇᖏᓐᓄᑦ, ᐊᒻᒪᓗ ᐃᒋᑕᐅᓗᑎᒃ ᐃᓂᖃᕐᕕᐅᔪᓄᑦ ᓚᐃᓴᓯᖃᖅᑐᓄᑦ ᐊᒃᑕᕐᕕᑦ. 

• ᑕᒪᒃᑯᐊ ᐅᓗᕆᐊᓇᖅᑐᖃᓐᖏᑦᑐᑦ ᓱᓇᑐᐃᓐᓇᐃᑦ ᐴᖅᑕᐅᑦᑎᐊᕐᓗᑎᒃ ᐊᒻᒪᓗ ᓅᑕᐅᓗᑎᒃ 
ᐅᓚᔅ ᐳᐃᑦ ᐃᒋᑕᐅᓂᐊᕐᒪᑕ ᐅᓗᕆᐊᓇᓐᖏᑎᑐᖃᕐᕕᖕᒧᑦ ᐊᒃᑕᕐᕕᖕᓄᑦ ᓄᓇᒧᑦ 
ᓴᐅᔭᐅᓗᑎᒃ ᑕᐃᑲᓂ. 

• ᒫᓐᓇᐅᔪᖅ ᓴᐅᓯᒪᔪᑦ\ᐊᒃᑕᕐᕕᓪᓗ ᑕᐃᑲᓂ ᐃᓂᖓᓂᑦ ᓄᑖᖑᖅᑎᑕᐅᓂᐊᖅᑐᑦ 
ᐅᖃᖅᓯᒪᔪᑎᑐᑦ ᓄᑖᖑᖅᑎᑕᐅᓂᒃᓴᖓᑕ ᐸᕐᓇᐅᑖᓂ. 

• ᓄᓇᒥ ᐊᕿᒃᓱᖅᓯᒪᔪᑦ ᓴᓇᔭᐅᓂᐊᖅᑐᑦ ᓴᓗᒻᒪᖅᓴᐅᑕᐅᓂᐊᕐᒪᑕ ᐳᔪᖃᓗᐊᖅᑐᓂᒃ 
ᓱᕈᔪᖅᓯᒪᔪᓂᒃ ᐃᔾᔪᖏᓐᓂᒃ. 

• ᓱᕈᔪᒃᓯᒪᔪᑦ ᐃᔾᔪᐃᑦ ᐱᓕᕆᔭᐅᑦᑎᐊᖅᓂᐊᖅᑐᑦ ᐊᑐᖅᑕᐅᓗᑎᒃ ᓄᑖᖑᖅᑎᑕᐅᓂᒃᓴᖓᑕ 
ᐸᕐᓇᐅᑖᓂᒃ. 

• ᖃᑕᐅᔭᐃᑦ ᓲᕐᓗ ᐃᓗᓕᓖᑦ ᐊᑕᐅᓯᕐᒧᑦ ᐃᓕᐅᖃᑦᑕᐅᓗᑎᒃ ᐊᒻᒪᓗ ᖃᐅᔨᓴᖅᑕᐅᑦᑎᐊᕐᓗᑎᒃ, 
ᑭᓲᓂᖏᑦ ᒪᓕᒡᓗᒋᑦ ᐃᓗᓕᖏᑦ ᐃᑯᐊᓪᓚᒃᑎᑕᐅᖃᑦᑕᕐᓗᑎᒃ ᐃᓂᖓᓂ 
ᐊᐅᓪᓚᖅᑎᑕᐅᓗᑎᒡᓘᓐᓃᑦ ᐃᒋᑕᐅᓂᐊᕐᒪᑕ. ᐃᒪᖃᓐᖏᑦᑐᑦ ᖃᑦᑕᐅᔭᐃᑦ 
ᐃᒥᒃᑎᖅᑕᐅᑦᑎᐊᖅᓗᑎᒃ ᐊᒻᒪᓗ ᐊᐅᓪᓚᖅᑎᑕᐅᓗᑎᒃ ᐅᓛᔅ ᐳᐃᑦ ᐱᒋᑕᐅᓂᐊᕐᒪᑕ 
ᐅᓗᕆᐊᓇᖅᑐᖃᓐᖏᑦᑐᓂ ᓴᐅᔭᐅᓗᑎᒃ ᑕᐃᑲᓂ. 

• ᑕᒫᓂᕐᕆᔪᑦ ᓱᓇᕈᓗᑐᐃᓐᓇᐃᑦ ᐊᒻᒪᓗ ᓴᐅᓯᒪᔪᑦ ᐃᓚᖏᑦ (ᐅᓗᕆᐊᓇᖅᑐᖃᓐᖏᑦᑐᑦ) 
ᓄᐊᑕᐅᑦᑎᐊᕐᓂᐊᖅᑐᑦ, ᐴᖅᑕᐅᓗᑎᒃ ᐊᒻᒪ ᐊᐅᓚᖅᑎᑕᐅᓗᑎᒃ ᐅᓛᔅ ᐳᐃᑦ ᐱᒋᑕᐅᓂᐊᕐᒪᑕ 
ᑕᐃᖃᓂ ᐅᓗᕆᐊᓇᖅᑐᖃᓐᖏᑦᑐᓄᑦ ᓴᐅᓯᒡᕕᐅᔪᖅ ᑕᐃᑲᓂ. 

• ᐊᖁᑎᖏᑦ ᐊᒻᒪᓗ ᒥᑦᑕᕐᕕᖏᑦ ᓴᓇᔭᐅᑲᓐᓂᕐᓗᑎᒃ ᐊᒻᒪᓗ ᐋᕿᑦᑎᐊᖅᑕᐅᓗᑎᒃ 
ᑕᐃᐅᓐᓇᐅᔭᕆᐊᖃᕐᓂᖏᑦ. 

• ᐊᒥᓱᑦ ᐊᑐᖅᑐᐊᕐᕕᐅᓂᐊᖅᑐᑦ ᓄᐃᑕᐅᓂᐊᖅᑐᖅ ᐊᒻᒪᓗ ᓴᓇᕐᕈᑎᑦ ᐊᑐᖅᑕᐅᓗᑎᒃ ᑕᐃᑲᓂ 
ᓄᑖᖑᖅᑎᕆᑎᑦᑎᓂᕐᒥ ᓴᓇᓂᖏᓐᓂ. 

 
3. ᐃᓅᓯᓕᕆᓂᕐᒧᑦ ᐊᒃᑐᐃᓂᖓ ᐱᓕᕆᐊᖑᔪᖅ. 
 
ᑕᐃᑲᓂ ᐊᔪᕐᓇᓐᖏᑦᑎᓪᓗᒍ, ᐱᓕᕆᐊᒃᓴᖅ ᐊᑐᖅᑕᐅᓚᐅᖅᑐᖅ ᐋᕿᒃᓯᔾᔪᑎᒋᓪᓗᒍ 
ᐅᑭᐅᖅᑕᖅᑐᖅ ᓯᓚᖏᑦᑎᒍᑦ ᐊᒻᒪᓗ ᐃᓄᖃᓐᖏᑦᑎᐊᖅᑐᑦ ᐊᑐᖅᓯᓪᓗᑎᒃ ᓄᓇᓕᖕᓂ 
ᖃᐅᔨᒪᔭᐅᔪᓂᒃ ᐊᒻᒪᓗ ᐃᓚᓕᐅᑎᓯᒪᓪᓗᒋᑦ ᑭᖕᖑᒪᒋᔭᐃᑦ ᐅᑭᐅᖅᑕᖅᑐᒥᐅᑦ ᐊᒻᒪᓗ 
ᓯᓚᑎᖏᑦᑕ ᓄᑖᖑᖅᑎᐸᓪᓕᐊᔪᑦ ᓴᓇᔭᐅᓂᖓᓄᑦ ᐸᕐᓇᐅᑎᓂ. 
 
ᑕᐃᑲᓂ ᓴᕐᕌᕙᓪᓕᐊᓂᖓ 3 ᓯᓚᑎᑦᑎᓂᒃ ᓱᖁᐃᖅᓯᑎᑦᑎᔾᔪᑕᐅᔪᖅ 2009 ᑲᑎᒪᓚᐅᖅᑐᑦ 
ᓄᓇᓕᖕᓂᒃ ᐃᓐᓇᕐᓂᒃ ᑲᑎᒪᖃᑎᖃᖅᖢᑎᒃ ᓄᐊᑎᕆᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑕᐃᖕᓇ ᐃᓂᖓ ᐱᓪᓗᒍ. ᐊᒻᒪᓗᑦᑕᐅᖅ, ᓄᓇᓕᖕᓂᒃ ᕿᒥᕐᕈᐊᖃᑎᖃᖅᖢᑎᒃ ᑲᑎᒪᓪᓗᑎᒃ 
ᔮᓄᐊᕆ 2010 ᐃᖃᓗᒃᑑᑦᑎᐊᓂ. ᑕᐃᑲᓂ ᑲᑎᒪᑎᓪᓗᒋᑦ ᐋᕿᒍᑎᔪᑦ ᓱᖁᐃᖅᓯᓇᓱᒍᑕᐅᔪᓂᑦ 
ᐊᒻᒪᓗ ᖃᓄᕆᑦᑐᑐᐃᓐᓇᓂᒃ ᓄᑖᖑᕆᐊᕈᑕᐅᔪᓐᓇᖅᑐᓂᒃ ᐃᓱᒪᒋᔭᐅᓯᒪᔪᑦ ᐃᓂᖓᓄᑦ 
ᑐᓐᓂᖁᑕᐅᓪᓗᑎᒃ ᐊᒻᒪᓗ ᐅᖃᐅᓯᐅᓪᓗᑎᒃ ᓄᓇᓕᖕᓂ ᐊᑐᖅᑕᐅᔪᒪᒐᔭᖅᑐᑦ 
ᓄᑖᖑᕆᐊᖅᑎᑦᑎᓂᕐᒧᑦ. ᓄᓇᓕᖕᓂ ᑲᑎᒪᑎᑦᑎᓪᓗᑎᒃ ᐊᑐᖅᓯᓪᓗᑎᒃ ᐱᔭᕇᑦᑎᐊᖅᖢᒋᑦ 
ᐊᑖᓂ ᑐᕌᕆᕙᓪᓕᐊᔭᕗᑦ: 
 
• ᑐᓴᕐᑎᑦᑎᓗᑎᒃ ᐱᓕᕆᐊᒃᓴᖓᓐᓂᒃ ᓄᓇᓖᓪᓗ; 
• ᑐᓴᖅᓗᑎᒃ ᓇᓪᓕᐊᖕᓂᒃ ᐃᓱᒫᓘᑎᖓᓐᓂᒃ ᓄᓇᓖᑦ ᐅᑯᐊᓗ ᖃᐅᔨᒪᑦᑎᐊᖅᑐᑦ 
ᖃᓄᕆᑑᓂᖏᓐᓂᒃ ᖃᓄᐃᓕᖓᓂᖏᓐᓂᒃ ᐃᓂᖓᓂᒃ ᖃᓄᐃᓕᐅᕈᑕᐅᔪᑦ ᑕᐃᑲᓂ 
ᐃᖏᕐᕋᑎᑕᐅᑎᓪᓗᒍ; 

• ᓇᓗᓇᐃᖅᓯᓗᑎᒃ ᐱᔾᔪᑕᐅᔪᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ ᓄᓇᖃᖅᑐᑦ ᐱᓪᓗᒍ ᐃᓂᖓ 
ᐊᒻᒪᓗ ᑐᒃᓯᕋᖅᑕᐅᓯᒪᔪᖅ ᐱᓕᕆᐊᖑᔪᒪᓪᓗᓂ; 

• ᓇᓗᓴᐃᖅᓯᓗᑎᒃ ᐃᑲᔫᑎᔪᓂᒃ (ᓴᓇᓂᒃᓴᖓᓄᑦ ᐊᒻᒪᓗ ᓴᓇᕐᕈᑎᓄᑦ) ᓄᓇᓕᖕᓂ ᐅᑯᐊᓗ 
ᐃᑲᔪᕈᓐᓇᖅᑐᑦ ᐱᓕᕆᔭᐅᓗᓂ ᑕᒪᓐᓇ ᐱᓕᕆᐊᒃᓴᖅ; ᐊᒻᒪᓗ 

• ᓄᐃᑦᑎᓗᒃᑎ ᐱᓂᖅᓴᒥᒃ ᓄᑖᖑᕈᑎᒃᓴᒧᑦ ᐸᕐᓇᐅᑎᒥᒃ. 
 
 


	ᐊᐅᓚᑦᓯᔨᑦ ᐅᓂᒃᑳᖓ

